
Маќола ба тањќиќи масъалаи анъана, урфу одат ва маросимњои марбут ба тавлиди фарзанд ва 
ҳифзи тифл бахшида шудааст. Ќайд карда шудааст, ки таваллуди фарзанд барои њар оилаи тољик 
хурсандии беандоза меорад  ва  вобаста ба он аз қадим расму анъанаву маросимҳо доир мегарданд. 
Риояи суннату маросимҳо як навъ ғамхорӣ ба модару кӯдак ва ҳифзи саломатии онҳо буд. 
Муаллифи маќола кўшиш намудааст, ки лањзањои этнографї(мардумшиносї)-и риояи таомулњои 
давраи њомиладорї, тавлиди фарзанд, ба гўши тифл азон гуфтан, номгузории кўдак, баргузор 
намудани маросими гањворабандон, риояи боварњо њангоми мўйсаргирї, бори нахуст баромадани 
дандони тифл ва ѓ. баррасї намояд. 

 

Ключевые слова: семья, семейные обряды, рождение ребенка, наречение, чилла, обряд 
укладывание новорождённого в колыбель 

Статья посвящена изучению соблюдения таджиками традиций, обычаев и обрядов, связанных с 
рождением ребенка и уходом за ним. Отмечено, что рождение ребенка приносит огромную 
радость в каждую таджикскую семью и это сопровождается соблюдением ряда народных 
обычаев и традиций, которые представляют собой одну из форм заботы о матери и ребенке, а 
также защиты их здоровья. Автор статьи попытался объяснить этнографические этюды 
беременности, родов, произнесение на уши младенцу «азана» (призыв к молитве), нареченье имени 
ребенка, проведение обряда укладывания в колыбель, соблюдение обрядов при стрижке, 
прорезывании зубов малыша и т.д.  

 

Key words: family, family rituals, childbirth, naming, chilla, ritual of putting a newborn in a cradle 
The article dwells on the study of Tajiks` observance of traditions, customs and rituals associated with 

the birth and care of child. It is underscored that the birth of child brings great joy to every Tajik family 
and this is accompanied by observance of a number of folk customs and traditions, which are one of the 
forms of caring for mother and child, as well as protecting their health. The author of the article makes an 
endeavor to explain ethnographic studies of pregnancy, childbirth, pronouncing "azan" (call to prayer) on 
the baby's ears, naming the child's name, carrying out the ritual of laying in a cradle, observing rituals 
when cutting, teething a baby, etc. 

Оиларо муќаддас шуморидан, фарзандонро дўст доштан, онњоро дар рўњияи инсондўстиву 
мењанпарастї тарбия намудан ва њамчун инсони баркамол ба воя расонидан, аз муњимтарин 
љузъиёти арзишњои миллии халќи тоҷик ба шумор меравад. 

 Таваллуди фарзанд барои оила њодисаи бисёр фарањбахш аст. Тољикон вобаста ба тавлиду 
тарбияи фарзанд урфу одат ва маросимњои зиёдеро риоя мекунанд. Бањри сињату саломат 
таваллуд шудани тифл тайёрї (ташвишњои оилавї) аз овони њомиладории модар оѓоз мешавад. 
Дар давраи аввали њомиладорї (то 3 моњ) дар шеваи мањалњои шимоли Тољикистон калимањои 
«дар ќадаш њаст», «гумони бордориаш њаст» истифода мегарданд, сипас дар марњилаи навбатї 
(3-9 моњагї) калимањои «дуљон», «бордор», «хомиладор»-ро корбаст мекунанд. Зани њомиладор 
ваќте ки ба интихоби таом шурўъ мекунад, ањён-ањён дилаш бењузур мешавад, истифроғ 
мекунад ин њолатро «сарторик» меноманд. Ба зане, ки «сарторик» шудааст, хуриши 
дилхоњашро муњайё мекарданд. Агар барои зани њомиладор маводи хўрокаи дархостиаш дар 
хона ёфт нашавад, њаракат мекарданд, ки онро аз њамсоя, хешу табор ё ба зудї аз бозор дарёфт 
намуда, пешкаш кунанд. Чунин боварҳои мардумӣ роиҷ аст, ки агар ба зани њомиладор таоми 
дархостиашро надињед, кўдак (тифл) бо чашми кабуд, биннипучуќ ё бо дигар нуќсњо таваллуд 
мешавад. Баъди маълум гаштани нахустин аломатњои њомиладорї дар оила нисбат ба зан 
эътибор бештар мешавад. Алалхусус, њомилаи аввалро пайваста аз назорати занњои 
соњибтаљриба ва момодояњо мегузарониданд. Бо маќсади модар ва тифли дар батн бударо њифз 
намудан урфу одату боварњои мардумии зиёде риоя мегашт, ки ҳар яке аз онҳо решаҳои қадимӣ 
дошта мазмунҳои асотирӣ, таърихт, фалсафӣ фарҳангӣ ва иҷтимоии афкори халқи тоҷикро 
ифода менамояд. Масалан, занњои њомиладор аз занњое, ки фарзандаш нобуд шудааст («бача 
партофтааст») худро дур мегирифтанд, ба одамони безеб ё нуќсондор нигоњ намекарданд, дар 
муддати њомиладорї мўйњояшонро намебуриданд, зеро бовар доштанд, умри кўдак кўтоњ 
мешавад. Дар шаби торик танњо гаштани зани њомиладор манъ карда мешуд, онњо аз истеъмоли 
таомњои хамириву душворњазм, бисёрхобї, њаракатњои нољоя кардан, борњои вазнин 
бардоштан, дар њаяљон будан худдорї мекарданд. Дар љараёни њомиладорї хўрдани гўшти 
уштур, асп, моњї, харгўш, каллапоча манъ карда мешуд, зеро риоя нагаштани парњез боиси аз 
љињати љисмонї нуќсондор таваллуд шудани фарзанд мегардид [8,c.51-54]. Ба занњои њомиладор 
бештар истеъмоли меваю, сабзавот, мањсулоти шир, тухм, равѓани зард, набот тавсия мегардид.  

Дар моњи охири (торафт наздикшавии рўзи таваллуд) њомиладорї зан аз корњои вазнин озод 
карда мешуд. Аз ў талаб мекарданд, ки корњои сабукро иљро кунад, бештар роњ гардад.  

Аз моњи њафтуми њомиладорї сар карда љомашўи кардан, хамир кардан, њавли рўфтан, об 
бардоштан ва дигар корњои вазнинро дар оила занњои дигар ба зиммаи худ мегирифтанд. 

 Хуллас, занњои соњибтаљрибаи тољик њангоми дар батни модар ќарор доштани тифл урфу 
одат ва боварњое, ки боиси аз балову ќазо, офатњо, рафъи зиён ва аз нигоњи бад њифз кардани 
тифли навзод мегардид, бо ихлоси том риоя мекарданд. 

Чунин баварињо низ вуљуд доштанд, ки дар арафаи таваллудкунии зани њомиладор занњои 
калонсол ё момодояњо талаб мекарданд, ки њама ќулфњои хонаву «бандакњо», кокули мўи зани 
њомиладорро кушоянд [12,c.59]. Зани њомиладорро ба болои кўрпа хобонда, чанд маротиба ба 
чапу рост мегардонданд, то ки таваллуди кўдак осон гардад. Дар гузашта момодояњо ваќте ки 
тавлиди тифлро дар хона ќабул мекарданд, њатман кўдаки навзодро ба љомаи бобояш ё ягон 
либоси шахси кўњансол мепечониданд, то ин ки ба умрдарозии кўдак сабаб гардад.  

Аз рўи анъанањои ќадима тавлиди фарзанд дар оилаи тољик боиси хурсандии нафаќат 
волидайн, балки пайвандону наздикон низ мегардид. Шахсоне, ки бори нахуст хушхабарро дар 
бораи тавлиди фарзанд ба падараш мерасонд, соњиби тўњфа мегашт. Яъне, бо истилоњи шеваи 
мањал «шодиёна» мегирифт. Одати мазкур дар бисёр мањалњои Осиёи Миёна низ то имрўз 
идома дорад [10,c.20]. Калонсолон дуо мекарданд, ки «Парвардигор умри тифли навзодро 
дарозу ризќашро фаровон кунад». Аз рўзи аввали таваллуди тифл урфу одатњо вобаста ба 
њифзи ў ва модараш риоя мегарданд. Барои онњо хонаи алоњида људо карда мешуд. Хонаро 
сараввал ва пайваста дар фосилаи 3-4 рўз бо истифодаи њазориспанд дуд мекарданд. Дар њаёти 
тифли навзоду модараш чил шабонарўзи аввал баъди таваллуди кўдак марњилаи муњим 
њисобида мешуд. Инро мардум бо истиллоњи «чилла», «кўдаки бачилла», «хонаи бачилла», 
«чилладор» ифода мекунанд[14,c.69-77]. Чилла ба чиллаи хурд (20 рўз) ва чиллаи калон (40 рўз) 
таќсим мешавад. Дар давоми чил рўз ба хонаи тифл ба ѓайр аз модар, модаркалон, момодоя 
дигар ашхоси бегона роњ дода намешавад. Рўзњои панљум, њафтум ва нўњуми чилларо – рўзњои 
хавфнок мењисобиданд[2,c.62]. Шабњои ин рўзњо [5,c.7-9] модар ё яке аз хешовандони наздики 
зани таваллудкарда, њамроњ хоб мекарданд. Алалхусус, баъди намози шом аз хона њељ кас ба 
кўча намебаромад ва бемањал одамони бегона ба њавлии «чилладор», намеомаданд. Агар шахси 

бегона (мењмон) ногањон бегоњї ба њавлї ояду ўро оид ба «чилла» хабардор кунанд, ба њавлї 
ворид намешуд. Мењмон пагоњї дар рўзи рўшної ташриф меовард. Чилла барои аз чашми бад 
нигоњ доштани тифл, аз инсу љинс ва аз љињати гигиенї њимоя кардани хизмат мекард. Рўзњои 
чилла модару тифлашро хуб нигоҳубин мекарданд, Рўзњои аввал ба модар таоми атола» 
медоданд, ба кўдак доимо либос («кўллук»)-и тоза пўшонида, хонаро тозаву озода нигоњ 
медоштанд. Дар давоми 40 рўз чароѓи хона хомўш намегашт. Чунин бовар вуљуд дошт,ки зани 
нав таваллудкарда нопок ва дар айни замон осебпазиртарин ба амалҳои қувваҳои бадї 
ҳисобида мешуд [13,c.81]. Одатан ин бовариҳо дар қатори донишҳои зиёду дурусти воҷеӣ, ки 
бозтоби ҳодисаҳои табиатӣ буданд, дониҳои ҳурофотии бениҳодро низ ах худ карда буданд. 

Дар давраи чилладорї ба гўши тифли навзод њатман мулло ё муйсафедеро даъват намуда, 
азон мехонданд. Ин амалро бо чунин тарз анљом дода мешуд: кўдакро сар ба ќибла намуда 
мехобонданд, сипас мулло (домулло) ба тарафи рости кўдак гузашта «азон» мехонд ва аз 
тарафи чап «ќомат» мекард. Баъд аз ояту сурањои Ќуръон тиловат намуда, ба њаќќи 
гузаштагони хонавода мебахшид. Дар њаќќи волидайну фарзандон дуои хайр мекард. 

Љумлаи азон бо калимаи «Аллоњу акбар» (4 маротиба) оѓоз шуда, ба њамин вожа интињо 
меёбад. Аз ин лињоз чунин мешумориданд, ки ба гўши тифли навзод азон хондан ќувваи 
шунавоии ўро њосил мекунад (гўши кўдак кушода мешавад). Дар байни мардум чунин бовар 
вуљуд дорад,ки аввалин калимае, ки баъди кушодашавии гўш, кўдак мешунавад – номи 
Офаридгор (Парвардигор) аст. Бо ин амал, гуё њам аз љињати љисмонї ќобилияти шунавої 
пайдо мешавад ва њам аз љињати маънавї шунидани некиву ба сухани Оллоњ гўш андохтан оѓоз 
мегардад [12,c.68]. Бо ќироати азон мусулмон будани кўдак тасдиќ мегардад. Баъди хондани 
азон мулло кўдакро ба даст гирифта 3 маротиба ё 5 маротиба номашро ба забон мегирад, дар 
њаќќаш дуои нек мекунад. Номгузории кўдак одати хеле ќадима ба шумор меравад. Барои 
номгузорї омилњои зайл: аз кадом авлод будану аз чандум пушт будани тифл, љой, ваќти 
таваллудшавиаш, ањволи саломатиаш, нишонањои алоњидаи дар баданаш мављуд буда ва 
ѓайрањо наќши муњим мебозиданд. Мўйсафедон мегуфтанд, ки ном бояд аз рўи китоб (китобњои 
динї дар назар дошта мешавад) гузошта шавад. Аксар вақт оилањои тољикон номгузории 
кўдакро ба зиммаи бобою бибињо (кӯњансолтарин авлоди оила) мегузоштанд. Дар баъзе 
њолатњо бо тавсияи мулло, сўфие, ки ба гўши тифл азон мехонд, номгузорї карда мешуд. 
Номгузории кўдак русуми хеле љиддї ва бомасъулият ба шумор рафта, ном (исм) ба таќдиру 
аъмол ва роњи њаёти шањрванди оянда таъсири љиддї мерасонд. Аз ин лињоз њангоми номгузорї 
пеш аз њама ба мавќеи авлод (наслу насаб), касбу кор ва сулола эътибор медоданд[5,c.17]. Аз 
сабаби он, ки мардуми мањалњои тољикнишин мўътаќиди дини мубини исломанд, Њангоми 
номгузорї номњои Оллоњу пайѓамбаронро интихоб мекарданд. Масалан, Расул, Акбар, 
Абдуррањмон, Абдусамад, Абдусамеъ, Муњаммад, Исо, Мўсо, Юсуф ва ѓ. 

Номи кўдакон, ки ба љою ваќт вобастагї доранд: Наврўз, Бањор, Љумъабой, Майрам, 
Њайитбой ва ѓ.; вобаста ба мављудияти нишони дар узви бадан: Холбой, Зиёдулло, Ортиќ, 
Ќудрат, Анорбой, Суннат; бо нияти бо ќадами хуш омадани фарзанд - Хайринисо, Умринисо, 
Робия; вобаста ба табаќањо бо иловаи калимањои «хон», «мирзо», «хољї», «саид», «хоља» - 
Мунирхон, Баширхон, Мирзонаим, Мирзонасим, Мирзосангин, Њољибарот, Њољимурод, 
Саидолим, Саимднабї, Бузуркхоља, Зокирхўља ва ѓ. номгузорї мешуд. 

Дар њар оила тавлиди фарзанди писарро интизор мешаванд, зеро мањз писарро 
давомдињандаи авлод мешумориданд. Агар дар оила паињам якчанд духтар тавлид шавад, ба 
духтарчаи охирин номњои Истад, Ўѓулой, Тўхтахонро мегузоранд. 

Баъзе падару модарон ба фарзанд номњоеро мегузоштанд, ки онњо дар оянда боиси 
масхараву маломатии дигарон мегашт – Табаралї, Теша, Бозор, Сангалї, Хоркаш ва ѓ. 

Дар сурати таваллуд шудани дугоникњо њатман номњои писаронро Њасан ва Њусайн ва 
духтаронро Фотима ва Зўњроро мемонданд. Дар давраи чилла, 10-15 рўз баъди таваллуд бори 
нахуст тифли навзодро ѓусл («оббозї») мекунонанд. Ин амалро модаркалони кўдак, ё зани 
солхўрдаву серфарзанди аз шавњар људонашудаю обрўманди мањалла ба сомон мерасонид. 
Барои шустани бадани тифл дар як офтоба оби ширгарм (мўътадил) тайёр мекунанд. Дар 
офтобаи дигар чунин об тайёр намуда, ба болои он каме намаку хоки шўраи девори кўњна 
мерезанд. Оби лойќа њосил мешавад. Агар шўрхоки кўњна набошад, хокро аз зери тарноби хона 
мегирифтанд, зеро девори зери тарноб дар натиљаи боришот бештар тар шуда, ба шўрхок 
мубаддал мегашт. Миќдори зарурии хокро аз рўи девор тарошида мегирифтанд ва онро кўфта 
аз элак мегузарониданд. Сипас, барои ѓусли кўдак истифода мебурданд. Истифодаи оби лойќа 
барои он зарур буд, ки чунин об хусусияти муолиљавї дошт, аз бадани кўдак мўйњоро мерезонд, 
аз гармї пухтани баъзе узвњои баданро пешгирї мекард, намегузошт, ки ба бадани кўдак ярањо 

(захм)-и њархела дамад. Тарзи оббозї кунонидани тифли навзод чунин буд: зани солхўрда 
(бештар аз хешовандони оила) ду пояшро луч намуда, ба даруни таѓораи мисин мегузошт, 
онњоро якљоя намуда, кўдакро ба болои пойњо мегузошт. Як нафари зани дигар, аввал оби 
лойќаро, сипас оби тозаро мерехт. Зани куњансол бо њафсалаи том, оњиста-оњиста тамоми узви 
бадани кўдакро, бо зикри калима «бисмиллоњир рањмонир рањим», «Лоилоња ил-лаллоњ» 
(калимаи Тайиба) ва «ашњаду ан ло илоња иллалоњ ва ашњаду ан на Муњаммадан абдуњу ва 
расулуњу» (калимаи шањодат) мешўяд. Баъди бо оби соф тоза шустани бадани кўдак, таомули 
зерин анљом дода мешуд. Кампир як каф обро «оби гург» гўён ба рўю ќафаси дили кўдак 
мепошад, дуюм маротиба «оби хирс» ва сеюм «оби хоб» гўён мепошад. Сабаб аз «оби гург» 
гуфтан, монанди гург нотарсу чолок шудани кўдак; «оби хирс» - чун хирс боќуввату фарбењ 
будан; «оби хоб» - наѓз хоб рафтани кўдакро ифода мекард. Дар охир намии бадани кўдакро бо 
дока пок мекунанд. Њангоми чилладорї якчанд боварњоро риоя мекарданд. Чунончӣ, ба сари 
болини кўдак корд, нон, китоби девони Њофиз, марљони зидди чашми бад (ќўзмўлчоќ) 
мегузоштанд то ин ки кўдак тинљу осуда хобад, камтар гиря кунад, њама бадињо аз ў дур 
гарданд. Либосњои кўдакро шуста, сахт тоб намедињанд, танњо дар зери кафу ангуштон оњиста 
фишурда дар љои сояву салќин пањн мекунанд (мехушконанд). Зеро дар натиљаи сахт тоб 
додани либосхо кўдак ба касалии шикам дучор мешудааст. Либосњои кўдакро дар офтоб, 
шамол ва шабона дар берун нигоњ намедоштанд(хушк намекарданд). Намегузоштанд, ки 
либосњои шусташударо ситорањо бинанд. Инро аломати бад мењисобиданд. Агар кўдак наѓз 
инкишоф наёбад, ўро аз љое, ки об ба њавлї медарояд, мегузарониданд. Њангоми сергиря 
(«гирёнчак») шудани кўдак рўзи чоршанбеи њафта њафт намуди латтапораро дар тарафи сари 
тифл оташ гиронда, се маротиба давр мезанониданд. Иборањои: «аллас-аллос аз тамоми балоњо 
халос»-ро такрор мекарданд ва латтапорањоро ба оби љўйбор (оби равон) мепартофтанд. Гўё 
ранљи тифл бо оби равон дур мерафт ва умри кўдак монанди об дароз мегашт. Баъди 8-10 рўзи 
таваллуд, ба кўдак маросими «гањворабандон» гузаронида мешавад. Дар баъзе мањалњо вожаи 
«гуворабандон», «говрабандон», «горабандун»-ро истифода мебаранд[11,c.80]. Маросими 
мазкур баъди таваллуди фарзанди нахустин (хоњ писар ва хоњ духтар бошад) бо шукўњу 
шањомати хоса, чун тўйи гањвора баргузор мегардад. Барои кўдаки аввал гањвораро волидайни 
модараш аз бозор мехариданд. Фарзанди дуюм ё навбати дар гањвораи акову апааш хобонда 
мешавад. Гањвора то ба по хестан њамчун ҷойхоби махсуси кӯдак ва сарпаноњи ў њисоб меёфт. 
Дар Хуљанд ва атрофи он гањвора асосан аз навдањои ѓафси дарахти бед тайёр карда мешуд. 
Онро устоњои «говрасоз» месохтанд. Гањвора аз чор поя (ду љуфт дар кисми сар ва ду љуфт дар 
ќисми пой), тахтачӯба барои мондани тубак сӯрохи махсус, дар боло ходаи ѓафси кунгурадору 
кандакори шуда (тири асосї), иборат аст. Ба ходаи ѓафс (тир) бо воситаи чор поя тахтачањои 
борики камоншакл васл мегарданд, дар тарафи сар ва поин тири асосии гањвора (шикофи 
майда кофта шуда, дастќаппакњои кунгурадор љойгир карда мешаванд. Ќисми поёнии љуфти 
пояњо бо њам ба воситаи тахтаи ѓафстару вазнини камоншакл пайваст мегардид, ки мањз 
мављудияти онњо љунбонидани ѓањвораро осон мекунад. Бо услуби ба худ хос наќќошиву 
кандакорињо оро медињанд[3, с.6-7]. Инчунин ба маљмўаи гањвора чизњои зерин дохил 
мешуданд: тубак - зарфи сафолине, ки пешобу бавли кўдак ба он мефарояд; сумак - зарфи 
чўбини пешобгузар (барои писару духтар дар шакли алоњида сохта мешавад); «ќавуз» - 
кўрпачаи махсуси байнаш шикофдори барои мондани тувак мутобиќ кардашуда, ки ба дохили 
он ба љои пахта арзанмайда ба миќдори 3-4 кг. љойгир карда мешавад. Ба ќавузи арзандор 
њангоми хоб бадани кўдак намечаспад, љунбишу њаракати ў осон мегардад. Арзан ба худ 
намиро намегирад. Аз ин рў њангоми расидани пешоби кўдак матои ќавузро шустану хушк 
кардан осон аст; 2 адад болин (болишт)-и пахтагї; «рўќавуз» - матои пахтагї (карбос ё алоча), 
ки аз болои ќавуз ва болин кашида мешавад; кўрпача – болопўши кўдак; дастпеч ва попеч - 
матои махсус дўхташуда, ки як нўгаш ба навдаи барќафи гањвора баробар3, бо ресмонњои ѓафси 
шоњигї васл мешавад ва нўги дигараш ресмонњои шоњии дароз «бандак» доранд, ки онњо ба 
тири ѓафси болои гањвора баъди мустањкам бастани дасту пои кўдак печонида мешаванд; 
«гањворапўш» - се ќабат матоъ, ки ба болои гањвора партофта мешаванд. Матоъњо аз мобайни 
гањвора буриш доранд, яъне ба ду тараф (ба самти сару по) кушода мешаванд. Ќабати якуми 
гањворапўшро дар шакли кўрпачаи пахтагин медўзанд, ќабати дуюм аз матои духоба ва ќабати 

                                                           
3 Навдаи мазкур, ки онро «ёнчўб» меноманд ба тираки угробурї монанд аст, њатман аз навдаи дарахти 
сермева (нок, бињи, тут ва ѓ.) тайёр шуда истифода мешавад. Бо умеди он аз дарахти мевадор месозанд, ки 
дар оянда кўдак серфарзанд гардад. 

сеюм аз матои нафис тайёр карда мешаванд. Болопўшњо ба назардошти фасли сол дўхта 
мешаванд. 

Дар гањвора бехатарии кўдак таъмин, тагаш хушк, ќоматаш рост, саломатиаш њифз карда 
мешавад. Модар бошад кўдаки навзодро ба гањвора баста (хобонда), бемалол корњои рўзѓори 
оиларо иљро мекунад. Дар гањвора шир додан (маконидан)-и кўдак хеле муфид аст. Дар љараёни 
љунбондани гањвора, модар суруди алла мехонад ва аксар ваќт, дар ин умдатарин пањлўњои 
зиндагиро васф мекунад. Алла бо оњанги форами худ ба кўдак нафаси модарро мерасонад, 
боиси хотирљамї оромиву осудагї мегардад. Мењри модар ва фарзандиро аз лињози маънавї 
таъмин мекунад. Гањвораи мустањкам, ќулай, хубу бахосият дањњо фарзандони оилаву авлодро 
ба оѓўши худ мегирад, тарбия мекунад, ба воя мерасонад. Дар оилаи тољикон, фарзанду 
наберањо њастанд, ки дар гањвораи падару бобояшон хобидаанд. Аз ин лињоз, баъзе оилањо, то 
аз љониби волидайни модари тифли навзод харида овардани гањвораи нав, кўдакро дар 
гањвораи падараш ё бобояш мебанданд.  

Маъракаи бори нахуст ба гањвора бастани тифл аз муњимтарин урфу одати ниёгонамон аст. 
Ин маросим дар айёми чилла, дар хонаи кўдаки навзод сурат мегирад, аз љониби занњо 
гузаронида мешавад. Барои гузаронидани маросим хешу табор ва њаќќу њамсояро хабардор 
мекунанд. Ба мобайни хона ќолину кўрпаи «бистар» (дар баъзе мањалњои тољикнишин онро 
«яккандоз» мегўянд) густурда, ба болои он сар ба ќибла намуда гањвораро мегузоранд. Ин 
амалро соњибхоназан – модари домод иљро мекунад. Барои иљро кардани маросим ду нафар 
пиразанњои обрўманди серфарзанд, некном, оромтабиат ва якникоња ба тарафи гањвора 
гузашта менишинанд[15,c.53-54]. Онњо њамон љињозњои гањвораро (тубаку сумак, ќавуз, 
болиштњо, попечу дастпеч, болопўш ва ѓ.) љо ба љо мекунанд. Соњибхоназан ба дасти онњо оина, 
корд, шона, санги ќайроќ медињанд. Дар баъзе оилањо вобаста ба касбу кори сарвари хонавода 
олоти мењнат низ медињанд. Масалан, дењќон (зироаткор) бошад дос медињанд. Яке аз 
пиразанњо бо навбат ашёњои номбаршударо ба гањвора (ба љои хоби кўдак) кўндаланг гузошта 
аз дигарон мепурсад: њамин хел монам? Њама љўр шуда мегўянд: - Не. Пиразани дигар (дар 
пањлўи чапи гањвора нишаста) мегўяд: «Ин хел не, рост монед», бори дуюм низ ашёро 
кўндаланг ё чаппа (сар ба поён) мегузорад ва дурустии амалашро мепурсад. Њозирин ин даъфа 
низ ўро рад мекунанд. Маротибаи сеюм ашё рост гузошта мешавад. Њама ин амалро маъќул 
мешуморанд. Пиразан ашёро (корд, оина, шона, ќайроќсанг ва китобро) ба зери болини 
гањвора дар њолати рост мегузорад. Калонсолон (пиразанњо) хусусияти афсунгарї, таъсири 
мўъљизакорона доштани ашёњои номбаршударо ќайд мекунанд. Гўё оина – роњи њаёти кўдакро 
мусаффо, равшан менамояд, корд – њамагуна балоњоро дафъ мекунад. ќайроќсанг – боиси сахт, 
мустањкам гаштани устохони кўдак мешавад, китоб (аксаран девони Њофиз) – ба донишманд, 
босавод шудани кўдак мусоидат мекунад ва ѓ. Сабаби ду се маротиба чаппаву кўндаланг ва дар 
охир рост гузоштани ашё аз он иборат будааст, ки бо ин амал дар гањвора рост хоб кардан ва 
дар оянда ростќавливу росткории кўдак таъмин мегаштааст. 

Сипас хола ё аммаи модари тифл кўдакро ба пиразанњо медињанд. Яке аз пиразанњо (њамоне, 
ки дар тарафи дасти рости гањвора ќарор дорад) кўдакро ба даст гирифта, њамон амалеро, ки бо 
ашё анљом дода буд, такрор мекунад. Яъне кўдакро низ чаппа, арзӣ (кўндаланг) ва рост хобонда 
аз њозирин дурустии амалашро пурсон мешавад. Баъди ба итмом расидани ин амал кўдакро ба 
гањвора (њар ду пиразан ба њамдигар дасти ёрї расонида) мебанданд. Аввал бо ёрии «попеч» (ё 
«побанд») њар ду пои кўдакро баста «сумак»-ро љобаљо мекунанд. Сипас бо ёрии «дастпеч» (ё 
«дастбанд») њарду дасти кўдакро мебанданд. Болопўши гањвораро пўшида, аз болои гањвора 
шириниву (ќанду ќурс), маѓз, ќоќ, бодому писта, чормаѓз мепошанд. Ин амалро бо калимањои 
«уйд-уйд» (тољикї) ва «чочуќ» (узбекї) ифода мекунанд. Шириниву маѓзњоро иштирокчиёни 
маросим бо умеди нек чида мегиранд ва сипас модари кўдакро ба тарафи рости гањвора 
шинонда хоњиш мекунанд, ки кўдакашро соњиби кунад (ба ў шир дињад). Дар њолати 
маконидани шир ба модари кўдак ду адад нони «кулча» медињанд, то ки онњоро якљоя газад. 
Баъди газидан луќмаи нонњоро ба зери болини кўдак мегузоранд. Нони дуюмро пиразан ба 
наздики дари хона бурда 10-15 нафар наврасон (духтарчаю писарчањо)-ро даъват мекунад. Яке 
аз онњоро ба дохили хона дароварда мефањмонад, ки ў бояд нонро газида (дар дањон нигоњ 
дошта) гурезад, то ки дигарон ўро дошта натавонанд. Ваќте, ки навраси чусту чолок дар дањон 
бо нон ба берун баромада мегурезад, 5-6 нафар занњо аз ќафои ў баромада чунин дод мезананд: 
«сагро (ё сагчаро; кучук ё кучукчаро) доред нона гирифта, бачањо сагро дошта нонро гирифта 
биёед!». Боќимонда бачањо мебоист бачаи бо нон гурехтаро ќапида оранд ва нонро байни 
њамдигар таќсим кунанд. Аз рўи таомули халќї чунин мешуморанд, ки чї ќадар бача бо нон ба 
масофаи дур гурезад, њамон ќадар умри кўдаки навзод (ба гањвора басташуда) дароз 

мешудааст[12,c.71] ва чї ќадар одамони бисёре аз он нони тўёна тановул кунанд, њамин ќадар 
кўдак дар оянда аз љињати моддї таъмин мегаштааст [13,c.227]. 

Пиразанњо аз ќанду маѓзњои ба болои гањвора пошида ба наврасон низ њадя медињанд. Дар 
охир даст ба дуо кушода ба кўдаку модараш умри дарозу ризќи фаровон ва саломатї орзу 
мекунанд. Бо њамин маросими гањворабандон ба охир мерасад. Баъди рафтани мењмонон 
модаркалони кўдак дар хона њазориспанд дуд мекард. Њангоми дуд кардани импанд суханњои 
«исириќ-исриқ дуд карим, балоњоро дур карим, дардба даво исириќ, ранљба шифо исириќ»-ро 
такрор мекард. Инчунин бо њафт намуди латтапора «аллас-аллос» мекунанд, ки дар бораи он 
дар боло зикр карда шудааст.  

Албатта ба гањвора бастану кушодани тифл тартибу ќоидањои худро дорад. Онро ба модари 
навзод занњои калонсоли соњибтаљриба як-ду маротиба ёд медоданд. Тибќи таомул тифлро 
сањарии барваќт баста бошанд, њангоми фурў рафтани офтоб (бегоњї) кушода мегирифтанд, 
њангоми ба гањвора бастани тифл модараш: «сагчааш бурафт, соњибаш омад» гўён 
фарзандашро ба гањвора мебаст. Њангоми аз гањвора кушодани тифл, сараввал ду дасташро ба 
муддати 10-15 даќиќа кушода мемонад, то ки араќи баданаш каме хушк шавад. Сипас, ду 
пояшро кушода тифлро ба даст мегиранд. Модар ё шахси дигари тифлро аз гањвора кушода, 
бояд як маротиба ба љойгањи кўдак (ба болин ё ќавуз) ва тахтапушти кўдак ба панљаи даст 
мезаданд. Ин амалро се маротиба такрор мекунанд. Њадаф аз ин амал «гањворааш насиби 
худаш гардад», «гањвора аз они худат аст» - гуфта ният кардан аст.Одатан аз рўи эътиќоду 
боварињо аз болои болопўши гањвора якчанд болопўши дигарро мегузоранд. Дар ин маврид 
мардумшиноси тољик А. Мардонова таъкид намудааст,ки: “Аз рўйи анъана ва расму ойини 
ниёгон рўзи гањворабандон баъди ба гањвора бастани тифл ба болои гањвора 7 қабат чиз 
(дастархон, пўстак, ҷойнамоз, кўрпача ва ғайра) мепартоянд”[9,c.206]. Њангоми тифлро дар 
гањвора танњо гузоштан, њатман ба сари болини ў нон мегузоштанд. Зеро нонро ба тифл 
њамроњ, химоятгари тифл мешумориданд.Баъди маросими гањворабандон чалпак пухта (модар 
ё бибӣ – модаркалони кўдак) як чалпакро ба њаќќу њамсояњо таќсим мекард то, ки ризќи тифл 
фаровон гардад. Барои баќувват шудани кўдак ба бадани ў равѓани думба (гўсфанд) 
мемолиданд. Гањвораро ба болои кўрпача гузошта мељунбонанд то, ки гањвора овоз набарорад, 
тифл захм набардорад, озор набинад. Гањвора, њатто чунин хусусияте дорад, ки онро аз дуртар 
истода бо воситаи ресмон низ љунбондан мумкин аст. Баъди баромадани чиллаи тифли навзод 
маросими «чиллагурезон» баргузор мегардид. Модар бо кўдакаш ба њавлї мебаромад, ба 
аёдати падару модар, хешу табор, шиносњо ва њамсоягон мерафт[12,c.61].Дар хонаводаи падару 
модар кўдаки навзодро бо шодиву сурур пешвоз мегиранд. Дастархони шодиёна меоростанд. 
Ба кўдаку модараш, бобою бибияш ва падараш сару либос медоданд. Ба мењмонон тўњфа инъом 
мекарданд. Баъди итмоми чилла, њангоми бори нахуст баромадани дандони кўдак, бори аввал 
гирифтани (ќайчї задани) мўи сари кўдак дар доираи оила, хурсандї ва зиёфат ташкил карда 
мешуд. Њангоми баромадани дандони аввал, модар ё модаркалони кўдак таќрибан 1-2 кг 
гандумро дар дег бирён мекарданд. Сипас кўдакро дар мобайни хона ба болои кўрпача 
шинонда ба сараш суф ё дока мепартоянд ва аз болояш гандуми бирён бо нияти нек, сињату 
саломат сабзидани дандон, боќувват гаштани онњо мерезанд. Гандуми ба атроф рехтаро бачањо 
чида гирифта, истеъмол мекунанд. Гандумро рамзи ризќу фаровонї мењисобиданд. Баъзан дони 
љуворимаккаро бирён (бадароќ карда) дар ин маросим истифода мебурданд. 

Бори нахуст гирифтани мўи сари тифл, низ дар доираи оила ва бо иштироки як-ду нафар 
њамсояњо гузаронида мешуд. Барои гирифтани муйсар зани солхўрдаи обрўманд, серфарзанд ва 
якникоњаро даъват мекарданд. Мўйњои гирифташударо ба зери дарахти мевадор мегўрониданд, 
то ки кўдак дар оянда серфарзанд гардаду давомдињандаи насл бошад.[1,c.44-45; 2,c.35-36; 
12,c.72] Умуман аз рўи талаботи шариат њама узви бадани инсон њатто мўйњо, нохун баъди 
гирифтан бояд гўронида шавад. Дар баъзе оилањо сари тифлро ба ягон мазор назр мекунанд. 
Ният мекарданд, ки њамон мазор (мазоре, ки дар наздикии мањали зист ва њатто берун аз он 
ќарордошта) њимоятгар, пушту паноњи тифл гардад. Бо ин маќсад, бархе аз волидайн њангоми 
бори нахуст мўйсар гирифтан дар сари кўдак кокул (“назри мазор”) мемонданд. Дар синни 7 ё 9 
солагї кўдак ба зиёрати мазор рафта, дар он љо гўсфанд ё хурўс забњ мекарданд. «Худойї» 
карда, бо воситаи шайхи мазор ё эшонњо кокули фарзандашонро мебуриданд. Барои аз чашми 
бад њифз кардани кўдак ба куртааш ё тўппї сарпўш) –аш шаддаи мунҷоқ (“ќўзмўлчоќ”)-ро 
мебастанд. Махсус, оятњои хусусияти аз инсу љинс, балову ќазоњо њимояткунандаро бо воситаи 
домуллоњо нависонда, онњоро дар шакли тўморчаи чармин, зери болини гањвора ё зери либоси 
кўдак дўхта нигоњ медоштанд. Бори нахуст ба роњ даромадани кўдак, ба сухан даромадани ў, 
боиси хурсандии ањли оила мегашт. Њамин тариқ маросимњо, урфу одатњои мазкур, аз мењру 

муњаббати беандозаи халќамон нисбат ба кўдакон – давомдињандагони насли оянда шањодат 
медињад. Мақсади асосии ин урфу одат ва маросимҳо, ки аз қадимулайём анъана шудааст, 
ғамхорӣ нисбат ба модару кӯдак ва ҳифзи саломатии онҳо аст. 

